Сыктывкарын башеннӧй кранъяс вӧчан заводлысь медводдза прӧдукция лэдзасны моз тӧлысьӧ нин, а 1200 места вылӧ школа стрӧитасны во помӧдз

Коми Республикаса Юралысьлысь могъяс недыр олӧмӧ пӧртысь Сергей Гапликов да Россияса Президентӧс тырвыйӧ петкӧдлысь Владимир Булавин видлалісны некымын объект – выль школа, кодӧс стрӧитӧны Сыктывкарын «Орбита» микрорайонын, башеннӧй кранъяс вӧчан предприятие да выль бассейн. 

Кыдзи висьталіс пӧдрадчик-компанияса техническӧй директор, ӧні стрӧитӧны фундамент. Школалысь фундаментсӧ кӧсйӧны помавны моз тӧлысь 20 лун кежлӧ. Помавны сёянінлысь ростверксӧ да заводитны лэптыны стрӧйбалысь стенъяссӧ кӧсйӧны сора тӧлысь помын нин. Тайӧ жӧ кадӧ площадка вылын нуӧдӧны коммуникацияяс лӧсьӧдӧмкӧд йитчӧм уджъяс. Моз тӧлысь 20 лун кежлӧ найӧс кӧсйӧны помавны да заводитны бурмӧдны площадка. Стрӧитчӧм бӧрся видзӧдӧны онлайнын.

«1200 места вылӧ школа» стрӧйба комплекс лӧсьӧдӧма сы могысь, медым збыльмӧдны подув тшупӧда да шӧр тшупӧда ӧтувъя велӧдан уджтасъяс (5-11 классъяс). Школасӧ могмӧдасны колана оборудованиеӧн, медым дзескӧдӧм позянлуна йӧз вермисны веськавны быд судтаӧ да став жырйӧ.

Школасӧ стрӧитӧны 2013-2020 вояс вылӧ «Велӧдӧм сӧвмӧдӧм» федеральнӧй уджтас серти. Уджъяслӧн ӧтувъя доныс - 820 миллион шайт, наысь 574 миллион шайтысь унджыкыс - республиканскӧй сьӧм. Пӧдрадчик-компаниясӧ петкӧдлысь пасйис, мый уджъясыс мунӧны график серти да эскӧдіс, мый объектсӧ сдайтасны уджӧ 2016 вося ӧшым тӧлысь 20 лун кежлӧ.

Сідзжӧ Сергей Гапликов да Владимир Булавин тӧдмасисны башеннӧй кранъяс вӧчӧмкӧд, мый котыртӧма Сыктывкарса кӧртулов обработайтан заводын. Ӧні проектыс опытно-промышленнӧя вӧдитчан тшупӧдын. Во помӧдзыс кӧсйӧны лэдзны 30-ӧдз башеннӧй кран. Тырвыйӧ уджалан вын вылӧ петӧм бӧрын заводын кӧсйӧны лэдзны вонас 150-ӧдз башеннӧй кран. 

Ӧні предприятие вылын уджалӧ 50-ысь унджык сотрудник, 2017 воӧ лыдсӧ кӧсйӧны содтыны куим пӧв - 150 мортӧдз, наысь 30-ыс - инженерно-техническӧй уджалысь. Став уджалысьыс - Сыктывкарса да матыс районъясса олысьяс. Кыдзи висьталіс медыджыд директор, медым кыскыны том йӧзӧс, найӧ зіля уджалӧны велӧдчанінъяскӧд, кӧні дасьтӧны производство вылӧ колана специалистъясӧс.

Нӧшта ветлісны «Орбита» бассейнӧ, кодӧс пыртӧма уджӧ 2016 вося косму тӧлысьӧ. Ӧтувъя доныс 719,6 млн. шайт, сы лыдын 40 млн. шайтыс - «2006-2015 вояс вылӧ Россия Федерацияын мортӧс ёнмӧдӧм да спорт сӧвмӧдӧм» федеральнӧй торъя мога уджтас серти федеральнӧй сьӧмкудйысь субсидияяс.

Бассейнын 50 метра кузьтаӧн да 25 метра пасьтаӧн ванна дас варччан туйӧн, 12 метра кузьтаӧн да 6 метра пасьтаӧн ичӧт ванна, подготовительнӧй занятиеяс вылӧ зал да тренажёрнӧй зал. Залӧ вермӧ тӧрны 560 видзӧдысь. Бассейнсӧ вӧчӧма сэтшӧм корӧмъяс да стандартъяс серти, кутшӧмъяс серти позьӧ нуӧдны войтыркост тшупӧда ордйысьӧмъяс.

Объектсӧ сетӧма «Орбита» томуловӧс варччыны велӧдан спорт школалы оперативнӧя веськӧдлӧм улӧ, кӧні кӧсйӧны лӧсьӧдны вылыс тшупӧда спортсменъясӧс дасьтӧм вылӧ варччыны велӧдан дінму шӧрин.
Первая продукция завода башенных кранов в Сыктывкаре будет выпущена уже в августе, а школа на 1200 мест построена до конца года.

Врио Главы Республики Коми Сергей Гапликов и Полномочный представитель Президента России Владимир Булавин посетили ряд объектов - строительную площадку новой школы, возводимой в микрорайоне «Орбита» в Сыктывкаре, предприятие по производству башенных кранов и новый бассейн. 

По информации технического директора компании-подрядчика, в настоящее время на площадке продолжаются фундаментные работы. Устройство фундамента школы предполагается завершить к 20 августа. Закончить создание ростверка столовой и приступить к монтажу стен здания планируется уже к концу июля. Одновременно проводятся работы связанные с устройством коммуникаций. К 20 августа их предполагается завершить и приступить к благоустройству площадки. Ведётся онлайн-контроль за строительством.

Комплекс зданий «Школа на 1200 мест» предназначен для реализации программы основного общего и среднего общего образования (5-11 классы). Школа будет оснащена необходимым оборудованием для доступа людей с ограниченными возможностями здоровья на все этажи и все помещения.

Строительство осуществляется в рамках федеральной программы «Развитие образования» на 2013-2020 годы. Общая стоимость объекта - 820 миллионов рублей, из них более 574 миллионов рублей - республиканские средства. Представитель компании-подрядчика отметил, что все работы ведутся без отставания от графика и подтвердил планы сдать объект в эксплуатацию до 20 декабря 2016 года.

Также Сергей Гапликов и Владимир Булавин ознакомились с производством башенных кранов, организованном на Сыктывкарском металлообрабатывающем заводе. В настоящее время проект находится в стадии опытно-промышленной эксплуатации. По итогам года планируется выпустить до 30 башенных кранов. После выхода на полную мощность на заводе предполагается выпускать до 150 башенных кранов в год при полной загрузке. 

Сейчас на предприятии работают более 50 сотрудников, в 2017 году их число предполагается увеличить втрое - до 150 человек, из них 30 - инженерно-технических работников. Все работники - жители Сыктывкара и близлежащих районов. По информации генерального директора для привлечения молодежи ведётся активная работа с учебными заведениями, готовящими специалистов нужных для производства профессий.

Ещё одним пунктом рабочей поездки стало посещение нового бассейна «Орбита», запущенного в эксплуатацию в апреле 2016 года. Общая стоимость составляет 719,6 млн. рублей, в том числе 40 млн рублей - субсидии из федерального бюджета в рамках федеральной целевой программы «Развитие физической культуры и спорта в Российской Федерации на 2006-2015 годы».

В состав бассейна входит ванна размером 50 на 25 метров в десять дорожек, малая ванна 12 на 6 метров, зал подготовительных занятий и тренажёрный зал. Зал вмещает 560 зрителей. Бассейн выполнен в соответствии с требованиями и стандартами, допускающими проведение соревнований международного уровня. 

Объект передан в оперативное управление «ДЮСШ по плаванию «Орбита», на базе которого планируется создание регионального центра по плаванию для подготовки спортсменов высокого уровня. 
